
贈袁陟

作者：蘇軾　北宋

本作品收錄於《東坡全集�》

是身如虛空，萬物皆我儲。

胡為強分別，百金買田廬。

不見袁夫子，神馬載尻輿。

遊於無何有，一飯不願餘。

官湖為我池，學舍為我居。

何以遺子孫，此身自蘧蒢。

薰風暗楊柳，秋水凈芙蕖。

應觀我知子，不怪子知魚。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

